
Gaur egungo etxebizitza blokea eraiki aurretiko 
momentuan kokatuko gara proiektoa egiterako 
orduan. 

Erabaki hau hartzearen arrazoi nagusiak, etxebizitza 
blokeak  orientazioa dela eta plazan sortzen duen 
itzal ikaragarria eta egungo merkatuak eraikinean eta 
inguruan hartzen duen presentzia nuloa lirateke.

Honez gain, plazaren azpian kokaturiko lurpeko 
aparkalekuko sarrerak kentzea ere erabaki da, 
orubeko autoen presentzia ahalik eta gehien 
murrizteko. Proposamenaren baldintza bat, 
proiektatuko den lurpeko aparkalekurako sarrerako 
arrapalak, eraikin barnean txertatzea izango da.

Nafarroa Behera plazako auto presentzia murriztuko 
da teknika ezberdinak erabiliz.

Secundino Esnaola kalea, plaza zeharkatuko duen 
zatian koexistentzial bihurtuko da, oinezkoari 
garrantzia emanez eta General Artetxe kale eta 
plazaren arteko konesioa bermatuz. 
Karkizano oinezkoen kaleari jarraiera emango zaio, 
Del Txofre plazarekin koneksioa sortuz.
Gran via kaleko auto fluxuari aurre egiteko zuhaitzak 
erabiliko dira.
Bermingham kalekoari ostera, kota aldaketa baten 
bidez emango zaio irteera (gaur egun egiten den 
bezala)

General Artetxe kalea indartzeko nabarmendutako 
ardatza.

Katalunia plazaren inguruan hedatzen den oinezkoen 
kale nagusiena San Frantsizko kalea litzateke. General 
Artetxe kaleak, kale hau Nafarroa Behera plazarekin 
konektatzen du. Ardatz hau nabarmendu nahi izan 
da, eraikin bien bolumenak sortzerako orduan. 
Lehen oinean elkarren artean konektatutako eraikin 
bi planteatuko dira.

Plazaren orientazioa kontuan hartuz eta plazan 
gutxieneko itzala proiektatzeko helburuaz, 
etxebizitzak kokatuko diren blokea ekialderagokoa 
litzateke. 

General Artetxe kalearen ardatza indartzeko, kale honen amaieran 
plaza bat planteatuko da, oinezkoari garrantzia emanez. Honez gain, 
Karkizano oinezkoen kaleari jarraiera emango zaio, kale bat sortuz eta 
Txofre oinezkoen kalearekin konektatuz.
Sortutako plaza eta kalearen artean eraikin publiko eta etxebizitzak 
izango diren bolumen biak kokatuko dira, hauen arteko konesioa 
General Artetxe kaleko ardatzaren jarraipena delarik.

Proiektua bi bolumenek osatzen dute, batetik hegoaldean, behe 
oin gehi solairu bateko (B+1) eraikin guztiz publikoa eta bestetik 
ekialderago, behe gehi lau solairuko eraikina(B+4); lehen bi 
solairuak erabilera publikorako planteatuak eta hurrengo hirurak 
etxebizitzetarako. Eraikin bi hauek lehen solairuaren bitartez 
konektatuko dira.

Behe oinean kokatzen diren merkatuak egituratzerakoan bi eraikinen 
ertzetan eta autoen bideari konektatuta kokatu dira beharrezkoak 
dituzten zerbitzu guneak, zabor gela bezalakoak. Gainera, hemen 
kokatuko dira lurpeko aparkalekura sartzeko autoen arrapalak. 
Eraikinaren barnean integratzen dira, kanpo espazioan auto presentzia 
murriztuz eta erosotasuna lortuz.

Plaza mugatzen duten kaleetan autoen presentzia izugarri nabaria 
da. Gaur egun plazak baditu estrategia batzuk oinezkoentzako 
erosotasuna bermatzeko. 
Merkatua kokatzen den etxebizitza blokeak oztopo fisiko eta 
akustiko handia suposatzen du Gran Via kaletik zirkulatzen duten 
auto kopuru izugarriari. Secundino Esnaola eta plazaren artean, 
zuhaitzez beteriko berdeguneak kokatzen dira autoen presentzia 
txikituz eta Bermingham kalearekin dagoen 0,9m-ko kota 
aldaketan planteatutako hormaren bitartez ere, plaza autoen 
bidetik guztiz banandua aurkitzen da. 

Plazan badaude arazoak suposatzen dituzten zenbait elementu 
ere. Merkatuaren blokearen kokapenak, eguzkitzapena dela 
eta, itzalpe handia sortzen du plazan. Espazio publiko hau ia 
guztiz itzalpean geratzen da eguerdiko ordutik aurrera, gune 
hotz eta desatsegin bat suposatuz. 
Orubearen azpian kokatzen den aparkaleku lurperatura 
sartzeko arrapalei erreparatuz, hauen kokapenak plazaren zati 
haundi bat hartzen dute. Honela, autoen presentzia tratatzeko 
erabilitako estrategia egokien kontra jokatzen dute arrapala 
hauek. 

“Donostiak bereizgarri duen sukaldaritza bikainaren sekretua janaria mimatzea eta kontu handiz egitea da, baina batez ere lehengaiaren 
kalitatea. Kalitatezko elikagaien produkzioa eta kontsumoa Gipuzkoaren bereizgarri bat dira: azoka eta merkatu tradizionalak, delicatessen 
produktuak saltzen dituzten dendak eta jatorri-deiturak dira horren erakusgarri. 

Gure gastronomiaren arrakastaren arrazoietako bat sasoian sasoiko produktuak dira neurri handi batean, lehengaien bikaintasuna 
nabarmentzen baitute. Lehengai horiek gure hiriko elikagai-merkatu tradizionaletan saltzen dira, hala nola Bretxako merkatuan eta San 
Martineko merkatuan. Hara joaten dira egunero Donostiako sukaldaririk ospetsuenetako batzuk beren jatetxeetan zerbitzatuko dituzten 
haragia eta arraina aukeratzera. Merkatu horietan iraunarazten zaio baserritarrek eta dendariek beren baratzetatik zuzenean ekarritako 
produktuak saltzeko tradizioari”.

Esan bezala Donostiako hirian oso garrantzitsua da gastronomia eta kokapen plano honetan ikus daitezke Donostiako hiru merkatu nagusienak 
izan zirenak.  Hasteko La Bretxako merkatua, hiriko lehena alde zaharrean kokatua. Zentroan, San Martin merkatua, eta Groseko auzo gaztean, 
barriena Groseko azoka. 

	 LA BRETXAKO MERKATUA

	 SAN MARTIN MERKATUA

	 GROSEKO AZOKA

Aipatutako hiru merkatuetatik, bilakaera txarrena izan duena Grosekoa litzateke; izan ere, 1996.urtean zegoen merkatua eraitsi eta etxebizitza 
bloke bat planteatu zen Nafarroa Behera plazan. Bloke honen behe oin tertziarioan hainbat komertzio kokatu izan dira eta hauen artean 
ezkutzatzen da gaur egungo merkatua. Merkatuko langileek behe oinaren zati bat erosi eta Groseko azoka berria sortu zuten. 

Groseko Azoka Donostiako Groseko auzoan kokatzen da, Nafarroa Behera plazan. Plaza hau, Katalunia plazarekin batera eta Zurriola pasealekuaz 
gain, auzoko arnasgune nagusienetariko bat da. Gran Via, Bermingham eta Secundino Esnaola kale nagusiek inguratzen dute orubea, auzoko 
autoen kale nagusiak izanik. Autoen presentzia oso handia bada ere, plaza bien inguruan urteak pasatu ahala, oinezkoen presentzia areagotu da. Izan 
ere, dentsitate oso altuko auzoa da gros eta honi aurre egiteko asmoz, peatonalizazio lanetan dabiltz udaletxean. Estrategia honen bihotza Katalunia Plaza 
litzateke. Honen inguruan gaur egun iada badaude hainbat oinezkoen kale, garrantzitsuena san frantsizko kalea izanik. General artetxe edota karkizano kalea 
dira peatonalizazio prosezu honen beste adibide batzuk. 

Azokari dagokionez, ez du auzoan inolako presentziarik. Ez eraikinak berak, ez eremura gerturatzeak ez du islatzen merkatuak hartu beharko 
lukeen garrantzia. Sarrera bakarra Nafarroa Behera Plazara irekitzen denez, inguruko kale nagusietatik ez da azokaren arrasturik nabaritzen.

Eraikina erabilera aldetik bi multzo orokorretan zatitu ahal da; batetik, 
ekipamendu publikoa izango den behe oin eta lehen oineko merkatuak 
eta liburutegia, eta bestetik, etxebizitzen hiru solairu pribatu.
Behe oinean, garrantzia handia hartuz merkatuak kokatu dira. 
Programa hurrengo espazio nagusietan banatuko da:
merkatu tradizionala: espazio diafanoa sortuko da. Bi eskala planteatzen 
dira, alde batetik, ur hornidura bezalako atondurak behar dituzten postuak 
asetzeko espazioa (non postu prototipo bat sortzen den) eta bestetik lora 
zein barazkientzako sortutako espazio txikiagoa. 
merkatu gastronomikoa: merkatu tradizionalean ikus daitezken elikagaiak 
dastatzeko aukera emango duen espazioa, bai auzokide zein turistei 
zuzendua.
merkatu tenporala: Donostian egiten diren merkatu puntualei espazioa 
emango dio. Plazarekin zuzenean konektatutako espazioa izango da, ireki 
ahal daitekeen beirazko fatxada planteatuz.
liburutegia: irakurketa gune, ordenagailuak, lan gelak etab. batzen dituen 
espazioa. 
haur eta gazte gunea: ume eta gazteen aisiunerako sortutako espazioa. 
Plazara irekitako terraza batekin zuzenean konektatua eta behe oineko 
merkatu tradizionalarekiko bisualak dituen espazioa.
etxebizitzak: co-housing kontzeptua jarraituz, komunitatean bizitzeko 
beharrezkoak diren espazio zentralak izango ditu, etxebizitzak honen 
inguruan kokatuz. 
aparkalekua: bai merkatura doan jendeari zein proiektatutako 
etxebizitzetako auzokideeri zerbitzatuko dion aparkaleku lurperatua.  
Eraikinaren barnean integratuko dira honen sarrerak, plazan auto 
presentzia minimoa egoteko.

ONDORIOAK

HIRIGINTZA_ORUBEA

Plazaren eguzkitzapena kontuan hartuko da, orube eguzkitsu eta erosoa lortzeko.
Oinezkoen sareari jarraipena emango zaio, oinezko kaleen arteko loturak bermatuz.
Autoa bezalako garraioa behar duten aktibitateak eraikinen ertzetan kokatuko dira, plaza guztiz peatonala utziz.

MERKATUA_ERAIKINA
Merkatua ehun komunitarioaren parte izan behar da, auzoaren identitate seinu bihurtu.
Merkatua modu logiko eta funtzionalean egituratuko da, ibilbide nagusiak, postuen artekoak eta langileenak garatuz. 
Parte hartzen duten eragileen harremana landuko da
Espazio freskoa eta ongi aireztatua izan behar da

